
Satelah sampe marika liat sadjoembla besar soldadoe Kimkok lagi mengamoek kalangkaboet
dengen boenoe-boenoein soldadoe Song jang lari tjari perlindoengan. Ong Pah ada kaliatan di
antara orang-orang Kim, hingga membikin Houw-jan Tjiak djadi goesar sekali.

Njatalah dalem itoe bebrapa hari jang laloe, dengen diam-diam Ong Pah soeda kasi masoek
soldadoe moesoe, boewat toenggoe waktoe jang baek aken menjerang barisan sendiri.

Dengen sanget moerka Houw-jan Tjiak la'oe menjerang, tapi sendjatanja bisa ditangkis oleh
itoe penghianat. Houw-jan Tjiak mendesak madjoe dengen terbantoe oleh Tjhie Seng, hingga Ong Pah jang merasa keder, laloe kedoet koedanja dan lari ka fihaknja barisan Kimkok.

Dari blakang Houw-jan Tjiak mengedjer teroes. Tapi waktoe ampir katjandak, barisannja terpegat oleh moesoe jang njata soeda mendarat i aek dan djoemblanja ada lebi besar dari sabaginiana jang bermoela dikatemoeken.

Houw-jan Giok jang ada di atas goenoeng ketjil laloe bawa sakalian tentaranja dan memboeroe ka tempat dimana ajahnja lagi mengedjer Ong Pah, tapi sabelonnja sampe ia telah berpapasan pada Kan Li-poet. hingga orang moeda ini lantas bertaroeng pada kapala perang moesoe jang gaga perkasa.

